
Mulamboni wa Ngweḓi, ho vha hu tshi dzula 
ngweṋa khulwane. Dzina ḽayo yo vha i tshi pfhi 
Khakhakha. Khakhakha yo vha i tshi borea. 
Mulambo wo vha u tshi dzulela u dzika na u 
fhumula. 

Yo thatha zwipuka zwoṱhe uri i ḓiphiṋe nga 
u nwa maḓi i yoṱhe. Yo vha i sa londi zwiṅwe 
zwipuka.

Nga masiari yo vha i tshi dzula ḓuvhani kha 
tombo ḽihulu.

Yo swiela fhasi nga mutshila wayo.

Nga masiari zwipuka zwo dodela zwa lingedza 
u nwa maḓi.

Khakhakha yo zwi vhona nahone yo lingedza 
u zwi fara.

Zwipuka zwo rumela Nungu uri i ambedzana 
na Khakhakha. Zwo vha zwi tshi khou ṱoḓa u 
pfhumedzana nayo. Yo hana u thetshelesa.

Zwo tendelana uri zwi ḓo amba nayo. Nungu 
yo vhudza Khakhakha uri maḓi a tea u 
kovhekanyiwa kha zwipuka zwoṱhe zwi re 
tsini na mulambo. Khakhakha yo vha i na swili 
khulu.

Khakhakha na Nungu dzo fhedzisela dzi 
songo tendelana. 

Khakhakha ya ri, “Kha zwi ḓivhee kha vhoṱhe 
uri ndi Khosi ya Mulambo wa Ngweḓi. A hu 
na na tshipuka na tshithihi tshine tsha ḓo nwa 
maḓi mulamboni wanga.”

Nungu ya humela kha zwiṅwe zwipuka zwo 
ṱungufhalaho.

Nungu yo vhuya na muvhigo. Yo zwi vhudza 
uri Khakhakha yo bvela phanḓa na swili yayo.

Zwipuka zwo ḓa na maano a u fasha 
Khakhakha.

Matsheloni ayo, Khakhakha yo mbo ḓi 
fashiwa.

Khakhakha yo vhona mbevha ḓakani. Ya ita 
uri mbevha i tumule mambule. Khakhakha yo 
lingedza u shavha.

Zwiṅwe zwipuka zwo i vhona. Zwa fara 
Khakhakha.

Zwo i fara zwa i isa kha khosi Vho Nḓou.

Nungu yo vhiga Khakhakha kha khosi.

Yo ri, “Khosi Vho Nḓou, kha vha tshile u ya 
nga hu sa fheli. Khakhakha yo vha i tshi khou 
ḓi dzulela u nwa maḓi mulamboni wa Ngweḓi i 
yoṱhe.”

Khakhakha yo vha yo tshuwa.

Khosi yo ri, “Khakhakha, a ni londi. Ṋamusi 
ndi ḓuvha ḽa mafhedziselo ni tshi khou hanela 
vhaṅwe vha tshi nwa maḓi mulamboni wa 
Ngweḓi. Ri nga si ni tendele ni tshi vhaisa 
zwipuka zwa shango ḽanga. Zwithu zwoṱhe zwi 
tea u kovhekanyiwa.”

Khosi yo vha yo ṱungufhalesa. Yo ri, “Noṱhe ni 
vhanga. Zwithu zwoṱhe shangoni ḽanga zwi tea 
u kovhekanyiwa.”

Khakhakha yo vha i tshi khou ḓisola nga zwe 
ya ita.

Ngweṋa Khakhakha yo pfhesesa milandu 
yayo. Yo pfharelo pfarelo kha zwipuka zwoṱhe.

Zwipuka zwo thoma u rera nga ayo mafhungo.

Zwo tendelana u i farela.

U bva zwenezwo, zwipuka zwo tshila nga 
mulalo. Zwoṱhe zwo ḓiphiṋa nga u nwa maḓi 
mulamboni zwo vhofholowa.

